
1. Qaleralinniarnermi aqutsiveqarfimmi 47-imi angallatit 15 miiteri ataallugu
takissusillit ~ brottoregister tons aalajangersimasoq qaangeraangassuk
akuersissummik tuninegarsinnaajunnaartarnerannut suna pissutaava?

Akissut

Aalisarnerup ingerlannerata nakkutiginerani sinaakkutassiat pingaarutilllit
arlallit tunaartarineqarput, tassaniippullu aamma angallatip takissusaa,
ogimaassusaa motoriatalu sakkortussusaa. Nalinginnaasuuvorlu sinaakkutat
tamakkua ataqatigiissaarlugit atorneqartarneri, tamanna sinaakkutassanik
allannguinnginnissamik tunngaveqarpoq (soorlu takissutsit), taamatullu
sinaakutassap aamma allap annertusinissaanik (soorlu motorip sakkor-
tussisissaa) naaperiaasinnaanissamik aallaaveqarpoq.

Aqutsiveqarfik 47-mi sinerissap ganittuani qaleralinniarsinnaanissaq Nammi-
nersorlutik Ogqartussat nalunaarutaanni nr. 46 decemberip 14-niani 2020-
imeersumi sinerissap ganittuani galeralinnermi, § 3-mi, killilersugaavoq.

§ 3 marlunngorlugu avitaavoq. Immikkoortup siullip annerpaamik 15 meterinik
takissusiliineruvoq. (Angallatip takissusaa tamarluinnarmi) Immikkoortup aappaa
erseqqissaaneruvoq, angallatit 19,99BRT/31,99 BT-inik ogimaannerunngitsut
aammalu aqutsisoqarfinni Upernavimmi, Uummannami aammalu Qeqertarsuup
tunuani ukiup aalisarfiusup siuliani  akuersissummik peqareersimasut,
aqutsisogarfinni akuersissummik tuninegaqqissinnaanerinik imaqarpoq.



Tassa imaappoq:

1. Angallatit takissusaannik, ukiup siuliani aalisarfiusumi akuersissummik
peqareersunut, takissutsimik  killigititagartoqanngilaq, piumasaqaa-
taaginnarporlu oqaatigineqartutut, 19,99 BRT/31,99 BT qummut
qaangerneqassanngitsut.

2. Ogqimaassutsinik killigititaqartoqanngilaq, piumasaqaataavorli angallatip
takissusaa 15 meterinit annertunerussanngitsoq (tamavimmi takissusaa).

Tamannalu aqutsiveqarfimmi pineqartumi taamaallaat atuuppoq, taamaattorli
naliginnaasumik annerpaaffissaa killeqarpoq 75 BRT / 120 BT.

2. Naalakkersuisut piumasaqaatinik allannguinissamik, aalisartut inuusuttunut
angallatigissaasinnaanissaaq periarfissinniarlugu. piumassusegarpat?
Akissut

Naalakkersuisut Aalisarneq pillugu inatsimmut allannguutaasussamut
sammisaq ilanngullugu nalilersuiffigissavaat aamma allannguuteqartitsinermi
malitsigisaanik nalunaarutit allanngornissaannut tassunga ilanngullugu,
Aalisarnermik Ataatsimiititaliarsuup suliaasa naammassinissaat, tassani
aamma  sammineqarpoq  aalisartut  inuusuttut  qanoq  isillutik
aallartisarsinnaanerannut apeqqutit.

3. Naalakkersuisut qanoq pilersaarutigaat?

Akissut
Akissut apeqqutit aappaata akineqarneranut innersuussutigivara.

4. Qaleralinniarnermi akuersissummik tunniussinermi angallatip takissusaa ima-

luunniit bruttoregister tons atorneqartassancrsoq Naalakkersuisut Namminer-

sorlutik ogartussat nalunaarutaatigut allanngortitsinissaminnik pilersaarutegarpat?
Akissut

Pissusissamisoortutut isigineqaraluarpoq, oqimaassutsip aallavigisarnera
takissutsimik uuttuisarnermut allanngortinneqarnissaa (angallatip tamavimmi
takissusaa), tamannami naleqqunnerusutut isigineqaraluarmat. Nalinginnaa-
suuvoq angallatit 31,99 tonsimik oqimaassusillit 15 metererpiaat missaanik
takissuseqartarnerat, tamannali misissueqqissaarnermik tunngavilerneqarta-
riagarpoq. Ilanngullugu akissut apeqqutit aappaata akineqarneranut
innersuussutigissavara.

